
YANG DI-PERTUA DEWAN NEGARA DAN DEWAN RAKYAT MENGHADAP
KDYMM SERI PADUKA BAGINDA YANG DI-PERTUAN AGONG

KUALA LUMPUR, 24 Februari - Yang di-Pertua Dewan Negara, YB Senator Tan Sri
Dato' Seri Utama Dr. Rais Yatim bersama Yang di-Pertua Dewan Rakyat, YB Datuk
Azhar Azizan Harun menghadap KDYMM Seri Paduka Baginda Yang di-Pertuan

Agong di Istana Negara hari ini.

Dalam sesi menghadap ini, Seri Paduka Baginda telah menzahirkan pandangan
Baginda mengenai amalan demokrasi di negara ini dan kedudukan Parlimen yang

tidak bersidang ekoran Pengisytiharan Proklamasi Darurat pada 11 Januari lalu.

KDYMM Seri Paduka Baginda juga mengambil maklum atas hal-hal sampingan
berkaitan budaya, warisan dan etika tata perlakuan Ahli-Ahli Dewan Rakyat dan
Dewan Negara semasa melunaskan tanggungjawab berbahas agar sentiasa bersifat

mulia dan dipandang tinggi.

